
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  

We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

26 Chwefror 2024 

Jeremy Miles AS/MS 
Gweinidog y Gymraeg ac Addysg  

Minister for Education and Welsh Language 

Ein cyf/Our ref JMEWL/00266/24 

Jayne Bryant  
Cadeirydd Pwyllgor Plant, Pobl Ifanc ac Addysg 
Senedd Cymru

Annwyl Jayne, 

Yn dilyn y sesiwn dystiolaeth ar 24 Ionawr ar gyfer y Bil Addysg Awyr Agored Breswyl 
(Cymru), mae Ruth Coombs, Pennaeth y Comisiwn Cydraddoldeb a Hawliau Dynol yng 
Nghymru, wedi ysgrifennu ataf i roi eglurder ar ddatganiad a wnaed gennyf mewn perthynas 
â datblygu hyfforddiant ar-lein i ymarferwyr. 

Yn fy ateb, dywedais fod y Comisiwn Cydraddoldeb a Hawliau Dynol yn datblygu 
darpariaeth ar-lein i ymarferwyr ac ynghylch sut y gallant gyflawni’r dyletswyddau statudol 
sydd arnynt. Fodd bynnag, mae Ruth wedi egluro nad dyna y maen nhw’n ei greu, a bod 
dryswch wedi bod, efallai, rhwng hynny ac adnoddau eraill y maen nhw wedi’u cyhoeddi, er 
enghraifft Dyletswydd Cydraddoldeb y Sector Cyhoeddus: Canllawiau i Ysgolion yng 
Nghymru. 

Ymddiheuraf am y gamddealltwriaeth. Rwyf wedi gofyn am i'r cofnod o'r trafodion gael eu 
diwygio a’u cywiro. 

Yn gywir, 

Jeremy Miles AS/MS 
Gweinidog y Gymraeg ac Addysg  

Minister for Education and Welsh Language 

